
མོང་སྒར་རྫོང་ཁག་གི་ས་གནས་གཞུང་ ༣ པ་ རྫོང་ཁག་ཚོགས་འདུ་ཐེངས་ ༨ པའི་ གྲོས་ཆོད། 

 
 

  
 
 
 
 

སྤྱི་ཚེས་ ༡༨-༡༩/༨/༢༠༢༥ ལུ། 

འགོ་བཙུགས་རྟེན་འབྲེལ་གྱི་མཛད་རིམ། 
མོང་སྒར་རྫོང་ཁག་གི་ ས་གནས་གཞུང་གཞུང་ ༣ པའི་ རྫོང་ཁག་ཚོགས་འདུ་ཐེངས་ ༨ པ་འདི་ གཟའ་སྐར་ཕན་སུམ་ཚོགས་
པའི་ཉིནམ་དང་བསྟུན་ རང་ལུགས་གནམ་ལོ་ཤིང་མོ་སྦྲུལ་ལོ་རང་ཟླ ༦ པའི་ཚེས་ ༢༦ སྤྱི་ལོ་ ༢༠༢༥ ཟླ་ ༨ པའི་ཚེས་ 
༡༨ ལུ་ སྔར་སྲོལ་ལམ་ལུགས་ཐོག་ བཞུགས་གྲལ་ཕུན་སུམ་ཚོགས་པའི་མཛད་རིམ་དང་བཅས་འགོ་བཙུགས་གནང་ཡོད། 
 
ཁྲི་འཛིན་གྱི་འགོ་བཙུགས་གསུང་བཤད། 
 
ད་རེས་ རང་ལུགས་གནམ་ལོ་ཤིང་མོ་སྦྲུལ་ལོ་ རང་ཟླ་ ༦ པའི་ཚེས་ ༢༥  སྤྱི་ཚེས་ ༡༨/༨/༢༠༢༥ གཟའ་སྐར་ཕུན་སུམ་
ཚོགས་པའི་ཉིནམ་དང་འབྲེལ་  རྟེན་འབྲེལ་མར་ཆང་གྱི་བཅས་ མོང་སྒར་རྫོང་ཁག་གི་ ས་གནས་གཞུང་གསུམ་པའི་ རྫོང་ཁག་
ཚོགས་འདུ་ཐེངས་ ༨ པ་འདི་ ཚོགས་པའི་སྐབས་ རྩིས་ལོ་ ༢༠༢༤-༢༠༢༥ འི་ རྫོང་ཁག་གི་ལོ་བསྟར་སྙན་ཞུ་དང་ དེ་ལས་ 
རྫོང་ཁག་དང་རྒེད་འོག་གི་ འཆར་ལོ་ ༢༠༢༥ - ༢༠༢༦ གི་འཆར་དངུལ་བགོ་བཀྲམ་འབད་ཡོད་མི་ཚུ་གསལ་ཞུ་ཕུལ་ཏེ་ ལག་
ལེན་འཐབ་ནིའི་དོན་ལུ་ཆ་འཇོག་གནང་ནི་ཨིནམ་མ་ཚད་ རྒེད་འོག་ཁག་ལས་ལྷོད་པའི་གྲོས་གཞི་ཚུ་གུར་གསུང་གྲོས་གནང་སྟེ་ སྤྱིར་
རྒྱལ་ཁབ་དང་མི་སེར་ལུ་ཕན་ཐོགས་ཅན་གྱི་གྲོས་གཞི་རེ་ཡོད་པ་ཅིན་གསུང་གྲོས་གནང་བཞིན་ན་ རྒྱལ་ཡོངས་ཚོགས་འདུ་དང་ཚོགས་སྡེ་
ནང་གྲོས་གཞིའི་དོན་ལུ་ཕུལ་ནི་ཨིན་ཟེར་ཚོགས་དམངས་ལུ་ཞུ་གནང་ཡི། 
 
དུས་རྒྱན་དུ་རྒྱབ་སྐྱོར་གནང་སྟེ་ དམིགས་གསལ་གྱི་ལྟ་རྟོག་པ་སྦེ་བྱོན་གནང་མི་ དྲགོས་རྫོང་བདག་མཆོག་གིས་གཙོས་པའི་ མོང་སྒར་
རྫོང་ཁག་གི་ རྒྱལ་ཡོངས་ཚོགས་སྡེའི་ཆེད་བསྟོད་ཅན་གྱི་འཐུས་མི་ མོང་སྒར་རབ་སྡེའི་སློབ་དཔོན་རྣམས་ དྲགོས་དྲང་དཔོན་ ཁྲིམས་
སྲུང་དྲགོས་འགོ་བདག་དང་ དྲགོས་རྫོང་རབ་ དྲགོས་དྲུང་པ་ཝི་རིང་ལ་དྲུང་ཁག་ དེ་ལས་ རྫོང་ཁག་གིས་སྡེ་ཚན་འགོ་དཔོན་དང་ལུང་
ཕྱོགས་ཁག་གི་འགོ་དཔོན་ དངུལ་ཁང་ཚུའི་འགོ་དཔོན་ གཞུང་མིན་ལས་ཚོགས་དང་སྒེར་སྡེའི་སྐུ་ཚབ་ཚུ་དང་ཁྲོམ་སྡེའི་འཐུས་མི་ 
ལྷག་པར་དུ་ རྒེད་འོག་བདག་སྐྱོང་འགོ་དཔོན་ཡོངས་ དེ་ལས་མཇུག་རང་ རྒེད་འོག་ཚོགས་སྡེའི་ཁྲི་འཛིན་དང་ཁྲི་འཛིན་འོགམ་ཚུ་ལུ་ 
རྫོང་ཁག་ཚོགས་འདུའི་ཁ་ཐུག་ལས་སྐུ་གཟུགས་བཟང་པོ་དང་བཅསཔ་འབད་བྱོན་པ་ལེགས་སོ་ཟེར་ཞུ་གནང་ཡོད།  

ད་རེས་ དམིགས་བསལ་དུ་ ང་རའི་ཁ་ཐུག་ལས་ འཐུས་མི་ཡོངས་ལུ་ དང་པ་རང་ ཁག་ཆེ་བ་འདི་ ང་བཅས་འཐུས་མི་དང་ 
ཚོགས་ཁང་ནང་ལུ་འཛོམས་གནང་མི་མཁྱེན་ལྡན་ཡོངས་ཀྱིས་ དཔལ་མི་དབང་མངའ་བདག་རིན་པོ་ཆེའི་ཐུགས་ཀྱི་དགོངས་དོན་ཡིད་
བཞིན་དུ་འགྲུབ་ཚུགས་པའི་སྨོན་ལམ་བཏབ་གནང་ནི་དང་བཀྲིན་བསམ་ཏེ་ དཔལ་ལྡན་འབྲུག་པའི་རྒྱལ་ཁབ་འདི་ སྔར་ལས་ལྷག་
སྟེ་གོང་ནས་གོང་དུ་འཕེལ་བཅུག་ཟེར་བའི་ཐུགས་སྨོན་གནང་ནི་ཁག་ཆེ་ཟེ་ཞུ་ཡོད། དེ་ལས་ གཉིས་པ་ལུ་ ང་བཅས་འཐུས་མི་ཚུ་ 
ལཱ་དང་གསུང་གྲོས་ཚུ་ག་ཅིག་གནང་སྟེ་འབད་རུང་ གཞུང་དང་མི་སེར་ལུ་ཕྱག་ཅིག་ལེགས་ཤོམ་སྦེ་ཞུ་ནི་ ཕན་ཐོགས་ཅན་གྱི་ཞབས་
ཏོག་དང་རྒྱབ་སྐྱོར་གནང་ནི་འདི་ཁག་ཆེ་བའི་ཁར་ མི་སེར་གི་རེ་འདོད་ཚུ་གྲུབ་ནི་དང་དཀའ་ངལ་ཚུ་སེལ་ནི་ མ་འོང་པ་ལུ་ དཔྱེ་བལྟ་
ཚུགས་པའི་མི་ངོམ་དང་འཐུས་མི་དྲང་སུ་ཚུད་ཚུགས་པའི་རེ་བ་ཡོད་ཟེར་ཞུ་ཡོདཔ་ཨིན། 
 
མཇུག་ར་ ཁག་ཆེ་བའི་གཏམ་ཡང་བསྐྱར་ ཟེར་སླབ་དོ་བཟུམ་ ད་རེས་ བཙག་འཐུ་གྲུབ་པའི་ཉིནམ་ལས་ ད་ལྟོ་བར་ རྐྱེན་གང་
ཡང་མེད་པར་ རྫོང་ཁག་ཚོགས་འདུའི་ཚོགས་རིམ་ ༨ པ་ནང་ལུ་ དགའ་སྐྱིད་ཀྱི་ངང་ལུ་ ཞལ་མཇལ་ཚུགས་མི་ལུ་ སེམས་དགའ་
ཡི་ཟེར་ཞུ་ནི་དང་ དེ་སྦེ་འཛོམས་ཚུགས་མི་འདི་ཡང་ དང་པ་དུ་ དཀོན་མཆོག་གསུམ་དང་ ལྷ་ཆོས་སྐྱོང་སྲུང་མ་གི་སྐྱབས་མགོན་
མཛད་གནང་མི་དང་ ལྷག་པར་དུ་ ང་བཅས་རའི་ མི་དབང་ཡབ་མེས་སྲས་གསུམ་གྱི་བྱིན་གྱིས་བརླབས་པའི་ཐུགས་སྨོན་ཚུ་གིས་བཀྲིན་
ལས་ཨིན་ཟེར་བསམ་དགོཔ་འདི་གལ་ཆེ་ཟེར་ཞུ་གནང་ཡོདཔ་ཨིན། 
 
ཉིནམ་དང་པའི་གྲོས་ཆོད། སྤྱི་ཚེས་ ༡༨/༨/༢༠༢༥ ལུ། 
 
༡༽ དངུལ་རྩིས་དང་འབྲེལ་བའི་སྐོར། 

༡.༡༽ མོང་སྒར་རྫོང་ཁག་གི་ རྩིས་ལོ་༢༠༢༤-༢༠༢༥ གི་ལོ་བསྟར་སྙན་ཞུ། 
རྫོང་ཁག་འཆར་གཞི་འགོ་དཔོན་གྱིས་ མོང་སྒར་ རྫོང་ཁག་གི་ རྩིས་ལོ་ ༢༠༢༤-༢༠༢༥ ལོའི་ ལོ་བསྟར་སྙན་ཞུ་ཅིག་བཟོ་ཡོད་
མི་འདི་ཚོགས་དམངས་ཡོངས་ལུ་ཁ་གསལ་སྦེ་གསལ་ཞུ་ཕུལ་ཡོདཔ་ཨིན། སྙན་ཞུ་ནང་ལུ་ གསར་སྒྲུབ་གྱི་མ་དངུལ་ ལོ་གཅིག་ནང་
ལུ་ལས་སྣ་ཚུ་ག་ཅིག་འབད་ཡི་ག་ཚུ་པར་དང་བཅས་བསྡུ་སྒྲིག་འབད་ཡོད་མི་འདི་ཚོགས་དམངས་ཆ་མཉམ་གྱིས་དྲན་ཕྱིར་ལུ་ཕུལ་ཡོདཔ་
ཨིན། རྫོང་ཁག་གི་ལོ་བསྟར་སྙན་ཞུ་འདི་འགོ་ཐོག་དང་པ་ཨིནམ་ལས་ཁ་གསལ་སྦེ་ཡོངས་འབྲེལ་ནང་ཐོབ་ཚུགསཔ་མ་ཚད་ རྒེད་

འོག་གི་ཁ་ཐུག་ལས་འབད་རུང་ ལོ་བསྟར་གནང་སྦྱིན་ཐོག་ལཱ་འབད་མི་ཚུའི་ལོ་བསྟར་སྙན་ཞུ་ཅིག་བཏོན་སྦེ་བཞག་པ་ཅིན་མ་འོངས་པ་
ལུ་ཡིག་ཆས་ཚུ་ལྟ་ནི་ལུ་ཕན་སྦོམ་ཐོག་ཚུགས་ནི་ཨིན་པའི་གྲོས་བསྟུན་ཚུ་བྱུང་ཡོདཔ་ཨིན།  

ལཱ་གི་སྤྱིར་བཏང་མཐོང་སྣང་། 

༡.༢༽ རྩིས་ལོ ༢༠༢༥-༢༠༢༦ ལོའི་སྤྱིར་བཏང་འཆར་དངུལ་སྐོར། 
རྫོང་ཁག་དངུལ་རྩིས་འགོ་དཔོན་གྱིས་ མོང་སྒར་རྫོང་ཁག་གི་རྩིས་ལོ་ ༢༠༢༥-༢༠༢༦ ལོའི་ རྒྱུན་སྐྱོང་གི་མ་དངུལ་གནང་བ་སྒྲུབ་
ཡོད་པའི་སྤྱི་བསྡོམས་གསལ་ཞུ་ཕུལ་ཡོད་ དེ་ནང་ལུ་ གནང་བ་སྒྲུབ་ཡོད་པའི་རྒྱུན་སྐྱོང་མ་དངུལ་ གལ་ཆེ་བའི་ལས་སྣ་ རྩིས་ལོ་ 
༢༠༢༥-༢༠༢༦་ ལོའི་ནང་ སྡེ་ཚན་ཁག་ཚུ་ལུ་མ་དངུལ་བགོ་བཀྲམ་འབད་ཡོད་མི་དང་ དྲན་གསོ་ཁག་དག་པ་ཅིག་འཐུས་མི་ཡོངས་
ལུ་གསལ་ཞུ་ཕུལ་ཡོདཔ་ཨིན།  
 

གནང་བ་སྒྲུབ་ཡོད་པའི་རྒྱུན་སྐྱོང་མ་དངུལ།  
འགྲོ་སོང་ངེས་པར་དུ་བཏང་དགོ་་མི།  མ་དངུལ (ས་ཡ) བརྒྱ་ཆ།%   
༡. འགྲོ་སོང་ངེས་པར་དུ་བཏང་དགོ་མི།     
ཀ. དངུལ་ཕོགས་དང་ཟུར་ཕོགས། ༦༡༡.༣༥༨ 84.48% 
ཁ.དམིགས་བསལ་ཟུར་ཕོགས-སྐྱིད་སྡུག/ཟུར་ཕོགས་འཐོབ་
མི། ༠.༠༠༦ 0.00% 
ག. ཕོགས། ༤༤.༥༤ 6.15% 
ང. ཞལ་འདེབས- འཚོ་རྟེན་མ་དངུལ། ༣༥.༣༠༣ 4.88% 
ཅ. དགོངས་ཞུའི་ཁེ་ཕན། ༥.༡༦༥ 0.71% 
ཆ. སྤྱིར་བཏང་སྔོན་བཞག། ༢༧.༢༨༦ 3.77% 

བསྡོམས(༡) ༧༢༣.༦༥༨ 100.00% 
༢. ཚད་འཛིན་འགྲོ་སོང་།     
ཀ. རྒྱུན་སྐྱོང་གནང་སྦྱིན། 43.914   

བསྡོམས (༢) 43.914   
ཡོངས་བསྡོམས (༡+༢) 767.57   

གལ་ཆེ་བའི་ལས་སྣ། 

 གལ་ཆེ་བའི་ལས་སྣ་དོན་ལུ་ ཚད་འཛིན་མ་དངུལ་སྡེ་ཚན་ཁག་ལུ་བགོ་བཤའ་མ་རྐྱབ་པའི་སྔོན་མ། 

ཨང་། སྡེ་ཚན། /ཨོབིསི མ་དངུལ(ས་ཡ) བརྒྱ་ཆ% 

1 སྡེ་ཚན་ཆ་མཉམ་གྱི་དོན་ལུ་རྒྱུ་དངོས་
ཁྲལ། 1.300 7.64% 

2 ཕན་ཆས -གློག་མེ། 3.200 18.80% 
3 ཕན་ཆས - བརྒྱུད་འཕྲིན། 0.480 2.82% 

4 
ཚེས་བཅུ། (ཟླ་རིམ་ཟུར་ཕོགས།  
འཆམ་པ་དང་ཞབས་ཁྲ་པའི་ 
འགྲུལ་འཐུས། 

4.100 24.09% 

5 
འཁྲུངས་སྐར་དུས་སྟོན་དང་ རྒྱལ་
ཡོངས་དུས་ཆེན་ དེ་ལས་གཞན་ 
རྒྱལ་ཡོངས་དུས་སྟོན། 

0.900 5.29% 

6 མི་དབང་རྒྱལ་ཚབ་ཡིག་ཚང་། 5.091 29.91% 
7 རྫོང་ཁག་ཚོགས་འདུའི་ཞབས་ཏོག། 0.800 4.70% 
8 མགྲོན་སྐྱོང & ཐུགས་སྤྲོ། 0.150 0.88% 
9 སྦྱོང་དེབ་མཁོ་སྒྲུབ། 1.000 5.88% 

ཡོངས་བསྡོམས། 17.021 100.00% 

རྩིས་ལོ་ ༢༠༢༥-༢༠༢༦་ ལོའི་ ནང་ སྡེ་ཚན་ཁག་ཚུ་ལུ་མ་དངུལ་བགོ་བཀྲམ། 
ཨང་། སྡེ་ཚན། གནང་བ་སྒྲུབ། བརྒྱ་ཆ། དྲན་གསོ། 
1 ཞི་བའི་སྡེ་ཚན། 8.031 29.86% 

བགོ་བཀྲམ་འདི་ ཆེད་དམིགས་ཨང་རྩིས་སྦེ་བཞག་ཡོད་རུང་
གཞན་སྡེ་ཚན་ནང་ ངེས་པར་དུ་དགོཔ་བྱུང་ན་ བསྐྱར་བཀོད་
འབད་བཏུབ། 

2 ཝི་རིང་ལ་དྲུང་ཁག། 1.000 3.72% 
3 བཙག་འཐུ། 0.200 0.74% 
4 མི་རྩིས། 0.200 0.74% 
5 ས་འཇལ &ས་ཁྲམ། 1.000 3.72% 
6 ཤེས་རིག། 11.000 40.90% 
7 གསོ་བ། 1.000 3.72% 
8 སོ་ནམ། 0.854 3.18% 
9 སྒོ་ནོར 1.024 3.81% 
10 བཟོ་རིག། 2.585 9.61% 
  བསྡོམས། 26.894 100.00%   
     

 
17.021+26.894=43.915   

 
དྲན་གསོ༔ 
༡. བསྐྱར་བཀོད་ཚུ་ མཇུག་བསྡུ་ནིའི་དུས་ཡུན། 
སྤྱི་ཚེས་  ༣༡/༣/ ༢༠༢༦ ལུ་ མི་དམངས་དངུལ་རྩིས་བཅའ་ཁྲིམས་, ༢༠༠༧ ལྟར། 
2. མཁོ་སྒྲུབ་བྱ་རིམ་མཇུག་བསྡུ་ནིའི་དུས་ཡུན། 
ཨིཇིཔི་ཐོག་ eGP སྤྱི་ཚེས་ ༣༡/༡༢/༢༠༢༥ དེ་མ་རྫོགས་པའི་ཧེ་མ་མཇུག་བསྡུ་དགོ།  

3.  འཆར་དངུལ་གསར་བཏོན་སྔོན་བཤད། BRF 
མ་དངུལ་ཐར་གྲོལ་ལམ་སྟོན་ལྟར།  
4. ལཱ་སྒོ་བསྡམས་བསྡམས།  
ཞི་བའི་ལཱ་ཚུ་ག་ར་རྣམ་པ་ག་ར་ནང་མཇུག་བསྡུ་དགོ། ཅ་དངོས་མཁོ་སྒྲུབ་འབད་ནི་གྲངས་སུ་མི་བཙུགས། 
5. སྔོན་གོང་མ་དངུལ། 
ཕྱིའི་ལས་རིམ་དང་ལས་སྣ་ཚུ་ མ་དངུལ་རྒྱབ་སྐྱོར་ཐོག་ལས་ དུས་ཚོད་ཁར་གཞི་བཙུགས་འབད་ནི་དང་ མཇུག་བསྡུ་ནི་ལུ་ རྒྱབ་
སྐྱོར་འབད་ནི། 
༡.ལས་འགུལ་གྱི་སྙན་ཞུའི་ཁ་གསལ། 
༢.ལས་འགུལ་འགོ་ཐོག་གི་ཡིག་ཆ། 
༣. རང་སོའི་གོང་འཕེལ་ཚོང་རོགས་ཚུ་གིས་ མ་དངུལ་ཐར་གྲོལ་གྱི་དོན་ལུ་ དངུལ་འབྲེལ་འཆར་གཞི། 
6. ཁྲིམས་ལུགས་/བཀའ་རྒྱ་/གནས་ཚད་ལུ་མ་གནས་མི་ལུ་བརྟེན་ ཉེས་ཆད་ཕོག་མི། 
- ལས་སྡེ་གི་ཆ་འཇོག་གྲུབ་པའི་འཆར་དངུལ་ལས་མེན་པར་ འགན་ཁག་ཅན་གྱི་མི་ངོམ་ཚུ་གིས་འབག་དགོ། 
 
༡.༣༽ རྩིས་ལོ ༢༠༢༥-༢༠༢༦ ལོའི་་འཆར་དངུལ་སྐོར། 
རྫོང་ཁག་འཆར་གཞི་འགོ་དཔོན་གྱིས་ མོང་སྒར་རྫོང་ཁག་གི་ རྩིས་ལོ་ ༢༠༢༥-༢༠༢༦ གི་ རྫོང་ཁག་དངུལ་རྩིས་ཚོགས་ཆུང་གིས་
ལས་སྣ་བགོ་བཀྲམ་འབད་དེ་གྲོས་ཐག་བཅད་མི་ཚུ་ རྫོང་ཁག་ཚོགས་འདུའི་འཐུས་མི་ཡོངས་གསལ་ཞུ་ཕུལ་ཡོདཔ་ཨིན་ དེ་མ་ཚད་ 
རང་སོའི་རྒེད་འོག་བདག་སྐྱོང་གི་ཁ་ཐུག་ལས་ཡང་ རྒེད་འོག་ཁག་གི་ ལས་སྣ་ཚུ་ཡང་ རྒེད་འོག་ཚོགས་སྡེ་ལས་གྲོད་ཐག་ཆད་མི་
ཚུ་ཡང་ གསལ་ཞུ་ཕུལ་ཡི་ དུས་ཅི་ མོང་སྒར་རྫོང་ཁག་གི་དོན་ལུ་ ལོ་བསྟར་གསར་སྒྲུབ་གནང་སྦྱིན་མ་དངུལ་ཡོངས་བསྡོམས་ ས་
ཡ་ ༢༦༧.༨༦༦/- གནང་ཡོདཔ་ཨིན་ དེ་ཡང་ རྒྱལ་སྤྱི་རང་བཞིན་གནས་སྟངས་མཐུན་རྐྱེན་ལས་ 
འགུལ་ ཚོང་དོན་སོ་ནམ་དང་འཚོ་ཐབས་ཡར་སེང་ལས་རིམ་  ཤེས་རིག་དང་རིག་རྩལ་གོང་འཕེལ་ལྷན་ཁག་ རྒྱལ་སྤྱི་ཤེས་རིག་
མཉམ་འབྲེལ་ རྒྱ་གར་གཞུང་ འཛམ་གླིང་དངུལ་ཁང་ ཡུ་རིབ་གཅིག་བསྡོམས་ཚོགས་པ འབྲུག་གཞུང་མ་དངུལ་ཚུ་བརྩིས་ཏེ་ཨིན། 
དེ་ལས་ འབྲུག་གཞུང་གི་གསར་སྒྲུབ་ མ་དངུལ་ས་ཡ་ ༩༦.༨༩༤/- ཚད་གཞི་བཟོ་སྟེ་གནང་ཡོད་མི་ལས་ སྡེ་ཁག་གིས་ལས་
སྣ་སོ་སོ་ཚུ་ལུ་བགོ་བཤའ་རྐྱབ་ཡོད་པའི་གསལ་ཞུ་ཁ་གསལ་སྦེ་ཕུལ་མི་འདི་ལུ་ རྫོང་ཁག་ཚོགས་འདུའི་འཐུས་མི་ཚུ་གིས་གསུང་

གྲོས་ཚུ་གནང་སྟེ་  རྩིས་ལོ་ ༢༠༢༥-༢༠༢༦ གི་འཆར་དངུལ་ལག་ལེན་འཐབ་ནིའི་དོན་ལུ རྫོང་ཁག་ཚོགས་འདུ་ལས་གནང་བ་
གྲོལ་ཡོདཔ་ཨིན། 
              

 
 

སྡེ་ཚན་ཁག་གི་བར་ན་གསར་སྒྲུབ་ཀྱི་མ་དངུལ་བགོ་བཤའ། 
 

 
 
 
 
 
 
 
 
 
 
 
 
 
 
 
 

ཨང་། སྡེ་ཚན། གསར་སྒྲུབ།༼ས་ཡ༽ 
༡ སྲོལ་འཛིན། 22.3༤ 
༢ རྐྱེན་ངན་འཛིན་སྐྱོང་།༼རྫོང་ཁག་ཚོགས་འདུ།༽ ༢.༠༠༠ 
༣ ཤེས་རིག། ༡༣.༨༥༤ 
༤ རྫོང་ཁག་བདག་སྐྱོང་། ༣.༦༩༩ 
༥ སོ་ནམ་སྡེ་ཚན། ༠.༦༠༠ 
༦ སྒོ་ནོར་སྡེ་ཚན། ༡༠.༩༠༠ 
༧ མི་སྡེ་ཞབས་ཏོགསྡེ་ཚན། ༣༠.༡༨ 
༨ བརྡ་དོན་འཕྲུལ་རིག་སྡེ་ཚན། 3.1༠ 
༩ མཁོ་སྒྲུབ་སྡེ་ཚན། 5.4༠ 
༡༠ འཆར་གཞི་དང་དཔལ་འབྱོར་གོང་འཕེལ་སྡེ་ཚན། ༡.༠༠༠ 
༡༡ མི་སྟོབས་སྡ་ཚན། ༣.༠༠ 
 བསྡོམས་ ༩༦.༨༩༤ 

རྫོང་ཁག་གི་འཆར་གཞི་དང་འབྲེལ་བའི་གྲོས་འབུལ་ལུ་གྲོས་ཆོད། 
༡༽ བ་ལམ་རྒཔོ་ནས་ བ་ལམ་སྨན་ཁང་ནང་ལུ་ སྨན་མཛོད་ཁང་མེད་པའི་དཀའ་ངལ་ཡོདཔ་ལས་ རྐྱབ་ནིའི་མ་དངུལ་
བཞག་དགོ་པའི་ཞུ་བ་ཕུལ་མི་ལུ་གསུང་གྲོས་ཚུ་གནང་ཡི་ མ་གཞི་ཁག་ཆེཝ་འདི་འདུག་ ཨིན་རུང་ གཞི་འགྱུར་ལས་
བརྟེན་ གསོ་བ་དང་འབྲེལ་བའི་མ་དངུལ་ཚུ་ རྒྱལ་ཡོངས་གསོ་བའི་ཞབས་ཏོག་འོག་ལུ་བཞག་དགོཔ་སྦེ་ཨིནམ་ལས་ རྒེད་
འོག་དང་རྫོང་ཁག་ནང་ལས་བཞག་ནི་ལུ་མ་དངུལ་མ་ལངམ་ལས་ བཞག་ཐབས་མེདཔ་ལས་བརྟེན་ གནད་དོན་འདི་ རྒྱལ་
ཡོངས་གསོ་བའི་ཞབས་ཏོག་གི་སྲིད་འཛིན་གྱི་ཁ་ཐུག་ལས་རྒྱབ་སྐྱོར་གནང་དགོ་པའི་ཞུ་བ་ཕུལ་དགོ་པའི་གྲོས་ཆོད་གྲུབ།  
༢༽ ཐང་རོང་རྒཔོ་གིས་ སློབ་གྲྭ་ཆུང་བ་ཚུ་ནང་ལུ་ ཚ་དྲོད་ཡར་ཕར་ལས་བརྟེན་སློབ་ཕྲུག་ཚུ་དཔེ་ཆ་ལྟ་ནི་ལུ་དཀའ་ངལ་
ཡོདཔ་ལས་ རླུང་འཁོར་དང་ཨེསི་ཚུ་བཙུགས་དགོ་པའི་ཞུ་བ་ཕུལ་མི་གུར་གྲོས་བསྟུན་གནང་བའི་རྗེས་སུ་ ད་ལས་ཕར་འབད་
བ་ཅིན་ སློབ་གྲྭ་ཚུ་ནང་ལས་ཕར་ གློག་མེ་བཅོས་ཁ་རྐྱབ་ནི་དང་རླུང་འཁོར་གྱི་མཐུན་རྐྱེན་ཚུ་ ཤེས་རིག་དང་རྒེད་འོག་མཉམ་
འབྲེལ་ཐོག་ལུ་གསུང་གྲོས་གནང་སྦེ་ གཙོ་རིམ་ཟུང་བཞིན་ན་ འཆར་གཞི་ནང་བཙུགས་དགོ་པའི་གྲོས་འཆམ་བྱུང་ཡི།  
 
༣༽ དགོངས་འདུག་རྒཔོ་ནས་ ཉ་སྐྱེལ་འདྲེན་དོན་ལུ་ཟད་འགྲོ་མངམ་འགྱོཝ་ལས་ གཞུང་འཁོར་ལག་ལེན་འཐབ་དགོ་
པའི་ཞུ་བ་ཕུལ་མི་གུར་གསུང་གྲོས་གནང་པའི་སྐབས་ སྐྱེལ་འདྲེན་སྐབས་མ་དངུལ་མངམ་སོང་མི་འདི་ ཉ་འདི་འབད་འོང་པའི་
སྐབས་ལུ་ ཉེན་ཁག་འབག་དགོ་ནི་དེ་གིས་ ཟད་འགྲོ་བཏང་དགོཔ་འཐོནམལས་ གོང་ཚད་འདི་ཡང་རྫོང་ཁག་གི་རིན་བསྡུར་
དང་འཁྲིལ་སྤྲོད་དོ་ཡོདཔ་ལས་ ཉ་སྐྱེལ་འདྲེན་ཐད་ སྒོ་ནོར་དང་རྒེད་འོག་མཉམ་འབྲེལ་ཐོག་གྲོས་བསྟུན་འབད་དེ་ལག་ལེན་
འཐབ་དགོ་པའི་གྲོས་འཆམ་བྱུང་ཡི།  

རྒེད་འོག་གནང་སྦྱིན་མ་དངུལ། 
   ༡༽ བ་ལམ་རྒེད་འོག་ནང་ ལྕགས་སྐུད་རཝ་གི་ཐད་གཞུང་ལས་གནང་བ་སྟེ་འབད་རུང་ ལམ་སྟོན་ནང་ལུ་ གཞུང་ལས་ 
ཅ་ཆས་ཚུ་གནང་ནི་དང་ ལཱ་འདི་མི་སེར་གྱི་འབད་དགོཔ་ལས་ མ་དངུལ་དུམ་གྲྭ་རེ་བཞག་ཡོད་མི་ལུ་གསུང་གྲོས་གནང་བའི་སྐབས་ལུ་ 
མ་གཞི་ གཞུང་གི་ཁ་ཐུག་ལས་ ཅ་ཆས་ཚུ་གནང་ མི་སེར་ཚུ་གིས་ ལཱ་འབད་ནི་ནང་བཅའ་མར་གཏོགས་བཞིན་ན་གཅིག་མཐུན་གྱི་
ཐོག་ལས་འབད་དགོ་པའི་འཆར་གཞི་ཅིག་ཨིནམ་མ་ཚད་ རྫོང་ཁག་ཆ་མཉམ་ནང་ལུ་མ་དངུལ་ལོག་སུ་སྦེ་བཞག་ཐབས་མེདཔ་ཨིན་

མས་ ཨིན་རུང་རང་ གནད་དོན་འདི་མ་དངུལ་བཞག་ཆོག་དང་མི་ཆོག་གི་ཞུ་བ་ཅིག་འབདཝ་ལས་ རྫོང་ཁག་བདག་སྐྱོང་གི་ཁ་ཐུག་
ལས་དངུལ་རྩིས་ལྷན་ཁག་ལུ་ཞུ་བ་ཕུལ་ནི་དང་ ལེན་གསལ་ལྟར་བཏུབ་སྦེ་ཨིན་པ་ཅིན་བཞག་ནི་དང་ མ་བཏུབ་འདྲཝ་འབད་བ་ཅིན་
གཞན་ལུ་བཏང་ཆོགཔ་སྦེ་བཞག་ཡོད་པའི་གྲོས་འཆམ་བྱུང་ཡི། 
    
༢༽ སྲོལ་འཛིན་ནང་ལུ་ མ་དངུལ་ཡོངས་བསྡོམས་ལས་ བརྒྱ་ཆ་ ༡༠ ལས་འགལ་བཞག་མ་ཆོགཔ་སྦེ་་ལམ་སྟོན་ནང་ཡོདཔ་
ལས་ དངུལ་རྩིས་འགོ་དཔོན་ནས་ མ་དངུལ་དགོཔ་སྦེ་འཐོན་པ་ཅིན་ ད་ལྟོ་ཐོབ་མིའི་མ་དངུལ་ནང་ལས་ བརྒྱ་ཆ་ ༡༠ ནང་ལས་
བཞག་ཆོག་པའི་དོག་སེལ་གནང་ཡོད་པའི་ཁར་ བརྒྱ་ཆ་ ༣༠ འདི་ གྲུབ་འབྲས་དང་འཁྲིལ་གནང་ནི་ཨིན་པའི་དོག་སེལ་གནང་ཡོད་
མི་གིས་འཐུསཔ་སྦེ་བཞག་ཡོད། 
 
༣༽ ལམ་སྟོན་ནང་ལུ་ ཉམས་བཅོས་ཀྱི་དོན་ལུ་ མ་དངུལ་འབུམ་ ༢ ལས་བཞག་མ་ཆོགཔ་སྦེ་ཡོད་རུང་ རྒེད་འོག་མང་ཤོས་
ཀྱིས་ འབུམ་ ༢ ལས་ལྷགཔ་སྦེ་མ་དངུལ་བཞག་སྟེ་འདུག་  མ་དངུལ་འབུམ་ ༢ ཀྱི་འདི་ ཉམས་བཅོས་དོན་ལུ་མ་ལངམ་
ཨིནམ་ངེས་བདེན་ཨིན་པའི་གསུང་གྲོས་བྱུང་ཡོད་ ས་སྒོ་ནང་ལུ་ ལག་ལེན་འཐབ་པའི་སྐབས་བྱ་སྟབས་མ་བདེཝ་བྱུང་དོ་ཡོདཔ་ལས་ 
འདི་ལུ་ ས་གནས་ས་སྒོའི་ གནས་སྟངས་དང་འཁྲིལ་ ཚད་གཞི་འདི་ཡར་སེང་གནང་དགོ་པའི་ཞུ་བ་ དངུལ་རྩིས་ལྷན་ཁག་ལུ་ཕུལ་
དགོ་པའི་གྲོས་ཆོད་གྲུབ། 
  
༤༽ བ་ལམ་ཁེབ་ཞིང་ནང་ཨོམ་བསྡུ་ལེན་ཁང་རྐྱབ་ནིའི་སྐོར་ལས་ རྒེད་འོག་གནང་སྦྱིན་མ་དངུལ་བཞག་ཡོདཔ་ལས་ རྫོང་ཁག་སྒོ་
ནོར་གྱི་བཞག་མི་འདི་ ལྟ་བཞིན་ན་ སོ་སོ་ནང་ལུ་བཏང་ཆོགཔ་སྦེ་བཞག་ཡོདཔ་ཨིན།  
 
༥༽ སི་ལམ་སྦིས་རྒེད་འོག་ མནའ་སྒོར་ལུ་ བླ་མའི་གཟིམ་ཅུང་རྐྱབ་ནིའི་མ་དངུལ་བཞག་མི་འདི་བརྒྱ་ཆ་ ༡༠ ལས་ལྷག་ཡོདཔ་
ལས་ བཏུབ་མ་བཏུབ་པའི་ལམ་སྟོན་ཚུ་ཧིང་བསངས་བསང་སྦེ་གསུང་གྲོས་གནང་ཡོདཔ་ཨིན་ བླ་མའི་གཟིམ་ཅུང་དགོཔ་འདི་ངེས་བདེན་
ཨིནམ་དྲུང་པ་གི་རྒྱབ་སྐྱོར་གནང་ཡོད་ དེ་མ་ཚད་ ལམ་ལུགས་ལས་འགལ་བ་ཅིན་ ཤུལ་ལས་བརྒྱ་ཆ་ ༣༠ ཐོབ་ནི་ཡོད་མི་ནང་
ཐོ་ཕོག་ནི་ཉེན་ཁག་ཡོད་ལུགས་དང་རྩིས་ཞིབ་རྐྱབ་པའི་སྐབས་ལུ་ཡང་ལམ་སྟོན་ལས་འགལ་བ་ཅིན་མ་བཏུབ་སྦེ་འཐོན་ནིའི་ཉེན་ཁག་
ཅིག་མཐོང་ཡོད་པའི་བཀའ་སློབ་ཚུ་གནང་ཡོད་ གཙོ་བོ་རང་ དཔལ་འབྱོར་གོང་འཕེལ་བཏང་ནི་ལུ་དམིགས་པ་སྐྱེད་དགོཔ་ཁག་ཆེཝ་

ཡོདཔ་ཨིན་ ཨིན་རུང་རང་ གནད་དོན་འདི་ཁག་ཆེཝ་ཡོདཔ་ལས་ མ་དངུལ་བཞག་མི་འདི་ཡར་དངུལ་རྩིས་ལྷན་ཁག་ལུ་ཕུལ་ནི་སྦེ་
བཞག་ཡོད། མཁོ་སྒྲུབ་ཀྱི་ཐད་ འབུམ་ ༢ ལུ་བཟོ་བཞག་དགོ་པའི་གྲོས་འཆམ་བྱུང་ཡི། དེ་མ་ཚད་ རྒེད་འོག་གི་ཁ་ཐུག་ལས་ 
ལོ་བསྟར་གནང་སྦྱིན་མ་དངུལ་ལས་ བརྒྱ་ཆ་ ༡༠ རྐྱངམ་ཅིག་བཏང་ཆོགཔ་ཨིན་ གལ་སྲིད་ བརྒྱ་ཆ་ ༡༠ ལས་ལྷགཔ་ཡོད་པ་
ཅིན་ ལཱ་འབད་ནི་དེ་ དངུལ་རྩིས་ལྷན་ཁག་ལས་གནང་བ་མ་ཐོབ་ཚུན་འགོ་བཙུགས་ནི་མེད་པའི་གྲོས་འཆམ་བྱུང་ཡི། དེ་ལས་ སྲོལ་
འཛིན་གྱི་བརྒྱ་ཆ་ ༡༠ འདི་ རྒེད་འོག་གི་འཆར་གཞི་ ༡༣ པའི་ལོ་ངོ་ལྔའི་མ་དངུལ་ལས་ ཚར་ཅིག་ནང་བཏང་ཆོག་པའི་ལམ་ལུགས་
ཚུ་གསུང་གྲོས་གནང་པའི་སྒང་ཡོདཔ་ལས་ གལ་སྲིད་ ཆ་འཇོག་གྲུབ་པ་ཅིན་དེ་གི་དཀའ་ངལ་སེལ་ནི་ཨིན་པའི་གསུང་གྲོས་ཚུ་བྱུང་
ཡོདཔ་ཨིན།  
༢༽ སོ་ནམ་དང་སྒོ་ནོར་དང་འབྲེལ་བའི་སྐོར།  
༢.༡༽ ཆུ་ཞིང་ལས་སྐམ་ཞིང་ལུ་འགྱུར་བཅོས་གནང་ནིའི་སྐོར།   
མོང་སྒར་རྒཔོ་གིས་འདས་པའི་རྫོང་ཁག་ཚོགས་འདུའི་གྲོས་ཆོད་ལྟར་དུ་ ཀྲའི་ལིང་གི་ ཆུ་ཞིང་གི་ཇོ་བདག་ཚུ་དང་མཉམ་གྲོས་བསྟུན་
འབད་ཡོདཔ་བཞིན་ ཇོ་བདག་ཚུ་གི་ཡང་ཆུ་ཞིང་བཟའ་སྤྱོད་འབད་བ་ལུ་ ཞིང་ཆུ་མེདཔ་ངེས་བདེན་ཨིནམ་ལས་ སྐམ་ཞིང་ལུ་འགྱུར་
བཅོས་འབད་བ་ཅིན ཁོང་ཇོ་བདག་ཚུ་ལས་ཉོགས་བཤད་མེདཔ་ ངེས་བདེན་ཨིན་པའི་མིང་དང་རྟགས་བཅས་ཕུལ་ཡོད་པའི་ཞུ་བ་ཕུལ་
བའི་ཁར་ ཁྲོམ་གྱི་ས་ཁོངས་ནང་བཙུགས་རུང་ཉོག་བཤད་མེད་པའི་ཞུ་བ་ཕུལ་མི་གུར་གྲོས་བསྡུར་གནང་བའི་རྗེས་སུ་ ཆུ་ཞིང་གི་ཇོ་བདག་
ཚུ་ མོང་སྒར་ ཀྲའི་ལིང་གི་ ཁྲོམ་གྱི་ ས་གནས་ས་ཁོངས་ནང་བཙུགས་རུང་ཉོགས་བཤད་མེདཔ་སྦེ་ཨིནམ་ལས་བརྟེན་ རྫོང་ཁག་
བདག་སྐྱོང་གི་ཁ་ཐུག་ལས་ ཀྲའི་ལིང་དང་བྱ་རོང་ཁ་ཤོར་གྱི་ས་གནས་ས་ཁོངས་བསྐྱར་ཞིབ་འབད་བའི་སྐབས་ལུ་བཙུགས་གནང་དགོ་
པའི་གྲོས་ཆོད་གྲུབ།    
༣༽ གཞི་རྟེན་མཁོ་ཆས་དང་སྐྱེལ་འདྲེན་དང་འབྲེལ་བའི་སྐོར།  
༣.༡༽ མོང་སྒར་ འབྲུག་བཟོ་བསྐྲུན་དང་སྐྱེལ་འདྲེན་དབང་འཛིན་ལུང་ཕྱོགསཡིག་དོན་ལུ་ སྣུམ་འཁོར་བཱསི་གི་འགྲུལ་པ་འཐོན་འཛུལ་
གྱི་གཞི་རྟེན་མཁོ་ཆས་བཟོ་ནིའི་དོན་ལུ་མ་དངུལ་བཞག་དགོ་པའི་ཞུ་བ་ཕུལ་ཡི་ དེ་ཡང་ ལུང་ཕྱོག་ཡིག་ཚང་འབད་ནི་འདི་གིས་ རྒྱ་
བསྐྱེད་བཏང་དགོཔ་དང་ བཱསི་གི་གྱངས་ཁ་ཡར་སེང་འགྱོཝ་ལས་ བཞག་སའི་ས་ཁོངས་མདེ་པའི་དཀའ་ངལ་ དེ་ལས་ ཁུར་ཆ་
བཞག་སའི་ཁང་མིག་དང་ ཆབ་གསང་གི་མཐུན་རྐྱེན་ཚུ་ དེ་མ་ཚད་སྣུམ་འཁོར་ལྷབ་སའི་ས་ཁོངས་ ནང་ཟོར་ལུ་ས་ཆ་ཐོབ་ཡོད་རུང་ 
མ་དངུལ་མེད་པའི་དཀའ་ངལ་ཡོད་ལུགས་ལས་ རྒྱབ་སྐྱོར་གནང་དགོ་པའི་ཞུ་བ་ཕུལ་མི་ལུ་ འཆར་གཞི་འགོ་དཔོན་ནས་ འཆར་
གཞི་ ༡༣ པ་བརྩམ་པའི་སྐབས་ལུ་ལས་སྣ་ནང་བཙུགས་བཞག་ཡོད་ལུགས་དང་ དྲགོས་མཆོག་གིས་འབད་རུང་ གནད་དོན་འདི་

ཁག་ཆེཝ་ཡོདཔ་ཤེས་ ཨིན་རུང་ གཞུང་གི་འཆར་གཞི་བརྩམ་པའི་སྐབས་ལུ་ ཉུང་མཐའི་ལས་རིམ་ནང་ལུ་བཙུགས་བཞག་ཡོད་ 
ཤུལ་ལས་ རྫོང་ཁག་གི་གནང་སྦྱིན་སྦེ་བཏང་པའི་སྒང་ལས་ རྫོང་ཁག་ལུ་མ་དངུལ་མ་ལངས་པའི་དཀའ་ངལ་ཡོད་ ཨིན་རུང་ ཁག་
ཆེཝ་ངེས་བདེན་ཡོད་མི་ཚུ་རྩིས་ཁྲ་དང་བཅས་གཙོ་རིམ་ཟུང་བཞིན་ན་ཕུལ་བ་ཅིན་ལེགས་ཤོམ་འོང་ནི་ཨིན་པའི་བཀའ་སློབ་ཚུ་གནང་ཡོདཔ་
ལས་བརྟེན་ འཐུས་མི་ཚུ་ཞལ་འཆམ་ཐོག་ལུ་ མོང་སྒར་ལུང་ཕྱོགས་ལམ་འགྲུལ་སྐྱེལ་འདྲེན་འགོ་དཔོན་གྱི་ཁ་ཐུག་ལས་ གཞི་རྟེན་
མཁོ་ཆས་ཁག་ཆེཝ་ཡོད་མི་ཚུ་ བཟོ་བཀོད་ རི་མོ་དང་ རྩིས་ཁྲ་ཚུ་བཏོན་སྦེ་ རྫོང་ཁག་ལུ་ཕུལ་ནི་དང་ མ་དངུལ་འདི་རྫོང་ཁག་གི་
འབད་ཚུགསཔ་ཨིན་པ་ཅིན་རྒྱབ་སྐྱོར་གནང་ནི་དང་ མ་དངུལ་འབོར་ཆེ་ཏོག་ཏོ་འགྱོ་བ་ཅིན་ རྫོང་ཁག་ཁ་ཐུག་ལས་ལྷན་ཁག་ལུ་ཕུལ་
དགོ་པའི་སྦེ་གྲོས་ཆོད་གྲུབ།  
 
༤༽ ནང་སྲིད་དང་འབྲེལ་བའི་སྐོར། 
༤.༡༽ མེ་གསད་སྡེ་ཚན་གྱི་དོན་ལས་ཆུ་མཛོད་ཁང་དགོཔ།  
རྫོང་ཁག་ཚོགས་འདུ་ དང་པའི་སྐབས་ དགྲ་མེད་རྩི་སྔ་ཚང་འདེམས་ཁོངས་ འོག་གི་རྒེད་འོག་ ༧ གི་ཁེ་ཕན་དང་ཉེན་སྲུང་ལུ་
དམིགས་སྟེ་ ཡ་དྷི་ཁྲིམས་སྲུང་ཡིག་ཚང་ནང་ལུ་ མི་གསད་སྡེ་ཚན ༼Fire Brigade༽ གཞི་བཙུགས་གནང་དགོ་པའི་གྲོས་
འཆར་ཕུལ་བ་ཞིག་  འདས་པའི་ཟླཝ་གི་ནང་ ཐོབ་ཡོདཔ་ཨིན་རུང་ འདི་ལག་ལེན་འཐབ་པའི་སྐབས་ ཆུ་མཛོད་ཁང་དགོཔ་ལས་ 
ཆུ་མཛོད་ཁང་ ལི་ཀྲར་ ༡༠.༠༠༠ ཡན་ཆད་རྐྱབ་དགོཔ་ལས་ རྒེད་འོག་མ་དངུལ་གབ་མ་ཚུགསཔ་པའི་དཀའ་ངལ་ཡོདཔ་ཨིན། མི་
གསད་སྡེ་ཚན་དེ་དང་ཆུ་མཛོད་ཁང་འདི་གཉིས་ཀྱི་ རྒེད་འོག་ ༧ ལུ་ཁེ་ཕན་འོང་ནི་ཨིན་རུང་ ཆུ་མཛོད་ཁང་རྐྱབ་ནིའི་དོན་ལས་མ་
དངུལ་གྱི་གབ་མ་ཚུགསཔ་ལས་ རྫོང་ཁག་ལྟེ་བ་ལས་ མ་དངུལ་རྒྱབ་སྐྱོར་མཛད་དགོ་པའི་ཞུ་བ་ཕུལ་ཡོད་ འདི་ལུ་ དངུལ་རྩིས་འགོ་
དཔོན་གྱིས་ ད་ལྟོའི་རྩིས་ལོ་ནང་གི་འཆར་དངུལ་འདི་ཆ་འཇོག་གྲུབ་ཡོད་རུང་ ཐབས་ལམ་འདི་བར་མཚམས་བསྐྱར་ཞིབ་སྐབས་ལུ་ མ་
དངུལ་སྤོ་སོར་གྱི་ཐབས་ལམ་ཡོདཔ་དང་  རྒེད་འོག་ ༧ གི་ནང་འཁོད་བསྟུན་གྲོས་འབད་དེ་རང་འབད་རུང་མ་དངུལ་བཞག་ཐབས་
ཀྱི་ཐབས་ལམ་འདུག་ དེ་ལུ་ དྲགོས་རྫོང་བདག་མཆོག་གིས་འབད་རུང་ གནད་དོན་འདི་དངུལ་རྩིས་ཚོགས་ཆུང་སྐབས་ལུ་གསུང་གྲོས་
གནང་ཡི་ ཡ་དཱི་ལུ་དགོཔ་ངེས་བདེན་འདུག་ ཨིན་རུང་ བར་མཚམས་བསྐྱར་ཞིབ་སྐབས་ལུ་ལྟ་དགོཔ་དང་ རྩིས་ཁྲ་དང་ ཤོང་ཚད་
ཚུ་གྲ་སྒྲིག་བཟོ་བཞག་དགོཔ་ཁག་ཆེཝ་མ་ཚད་ རྒེད་འོག་གི་ཁ་ཐུག་ལས་ རང་སོའི་ས་སྒོ་ནང་ལུ་ ཆུ་ཡོད་སའི་ས་ཁོངས་ནང་ ཆུ་
རྫིང་ཚུ་བཟོ་བཞག་དགོཔ་དང་པ་ཡེསཔ་ཚུ་བཙུགས་དགོཔ་ཁག་ཆེ་བའི་བཀའ་སློབ་ཚུ་གནང་ཡོདཔ་ལས་ གནད་དོན་འདི་ལུ་ འཐུས་མི་
ཞལ་འཆམ་ཐོག་ལས་ རྫོང་ཁག་བདག་སྐྱོང་དང་རྒེད་འོག་བདག་སྐྱོང་གྲོས་བསྟུན་ཐོག་ ཆ་མཛོད་ཀྱི་ རྩིས་ཁྲ་ཚུ་བཏོན་སྦེ་ བར་

མཚམས་བསྐྱར་ཞིབ་སྐབས་མ་དངུལ་ལྷག་ལུས་ཡོད་པ་ཅིན་གནང་ནི་དང་ མེད་པ་ཅིན་རྒེད་འོག་གི་བརྒྱ་ཆ་ ༣༠ ལས་བཏང་ནི་ དེ་
ལས་ རྒེད་འོག་གཞན་ཁ་ལས་ཕར་འབད་རུང་ དབྱེ་ཞིབ་ཚུ་འབད་དེ་ ཁག་ཆེཝ་ངེས་བདེན་ཡོད་པ་ཅིན་ མ་དངུལ་བཞག་སྟེ་བཟོ་
དགོ་པའི་གྲོས་འཆམ་བྱུང་ཡི།  
༤.༢༽ རྒེད་འོག་ཡིག་ཚང་གསརཔ་རྐྱབ་དགོ་པའི་སྐོར།  
དགྲ་མེད་རྩེ་རྒཔོ་ནས་ ད་ལྟོ་ཡོད་པའི་རྒེད་འོག་ཡིག་ཚང་འདི་ ས་སྒོ་དང་གནས་བཏང་ བདེ་ཏོག་ཏོག་ཅིག་མེདཔ་མ་ཚད་ སྣུམ་
འཁོར་བཞག་ས་ཡང་མེད་པར་ཡོདཔ་ཨིན། དེ་བཟུམ་སྦེ་ ས་གནས་གཞུང་ ༢ པའི་སྐབས་ལས་རང་གྲོས་གཞི་བཙུགས་ཡོད་རུང་ 
རྒྱབ་སྐྱོར་མ་ཐོབ་པར་ལུས་ཡོད་ རྒེད་འོག་གནང་སྦྱིན་མ་དངུལ་ལས་ མ་དངུལ་བཞག་རུང་ མི་ལངས་ནི་ཨིནམ་ལས་ མ་དངུལ་ཁ་
སྐོང་དགོ་པའི་ཞུ་བ་ཕུལ་མི་ལུ་  དྲགོས་མཆོག་གིས་ རྒེད་འོག་ཡིག་ཚང་གི་ས་སྒོའི་བྱ་སྟབས་མ་བདེཝ་ཡོདཔ་ངེས་བདེན་ཨིན་ རྒེད་
འོག་རྐྱངམ་མེན་པར་ཁྲིམས་སྲུང་གི་ཡང་བྱ་སྟབས་མ་བདེཝ་འདུག་ གསརཔ་རྐྱབ་ནིའི་མ་དངུལ་འདིན་མ་ཐོབ་ཨིནམ་ག་ར་ཤེས་ ཞལ་
འཛོམས་ཁང་བརྡལ་སྦེ་གསརཔ་ཐོག་གཉིས་སྦེ་རྐྱབ་རུང་ ས་སྒོ་གཞན་ཁ་ལྟ་ནི་ཨིན་ན་ གཙོ་བོ་རང་ རྒེད་འོག་གི་ཁ་ཐུག་ལས་ ས་
སྒོ་གཏན་འཁེལ་ཅིག་བཟོ་བཞིན་ན་ བཟོ་བཀོད་ དང་རྩིས་ཁྲ་ཚུ་བཏོན་སྦེ་བཞག་དགོ་པའི་བཀའ་སློབ་དང་འཁྲིལ་ གནད་དོན་འདི་ 
རྒེད་འོག་གི་ཁ་ཐུག་ལས་ ས་སྒོ་དང་ རྩིས་ཁྲ་ཚུ་བཟོ་ཞིན་ན་ ཤུལ་མའི་ཚོགས་འདུ་ནང་ལུ་གསུང་གྲོས་གནང་ནི་སྦེ་བཞག་ཡོད།  
   
༤.༣༽ རྒེད་འོག་ཡིག་ཚང་སྤོ་སོར་སྐོར།  
རྒེད་འོག་ཡིག་ཚང་འདི་ཁྲོམ་གྱི་ས་ཁོངས་ནང་ན་ཚུད་ཡོདཔ་ལས་བརྟེན་ སྤོ་སོར་གྱི་དོན་ལུ་ ས་གནས་ ཁག་ ༢ ངོས་འཛིན་
འབད་ཡོད་ དེ་ཡང་ སྐྱིད་བདེ་མཁར་ བུམ་པ་ཟོར་དང་ མོང་སྒར་པིར་མ་ནི་ བུ་སུར་སྤང་ཐང་ནང་ཨིནམ་ལས་ སྤོ་སོར་གྱི་རྒྱབ་
སྐྱོར་གནང་དགོ་པའི་ཞུ་བ། བྱ་རོང་ཁ་ཤོར་ ས་གནས་ས་ཁོངས་ནང་ལུ་ཕོག་ཡོདཔ་འབྲེལ་ཡོད་ལྷན་ཁག་ལུ་ཕུལ་བ་ཅིན་ཟེར་བའི་ཞུ་
བ་ཕུལ་མི་ལུ་གྲོས་བསྟུན་ཚུ་འབད་བའི་སྐབས་ དངུལ་རྩིས་ཀྱི་ལམ་ལུགས་ནང་ལུ་ གསརཔ་རྐྱབ་མ་ཆོགཔ་ཨིན་མས་ གནས་སྟངས་
དང་འཁྲིལ་ བཟོ་བཀོད་ དང་ ས་སྒོ་ རྩིས་ཁྲ་བཏོན་སྦེ་ཁ་གསལ་དགོཔ་ཁག་ཆེཝ་ལས་  མོང་སྒར་རྒེད་འོག་གི་ཁ་ཐུག་ལས་
འབད་རུང་ མི་སེར་དང་གྲོས་བསྟུན་འབད་བཞིན་ན་ ས་སྒོ་གཏན་འཁེལ་བཟོ་ བཟོ་བཀོད་དང་རྩིས་ཁྲ་ཚུ་བཏོན་བཞིན་ན་ ཤུལ་
མའི་ཚོགས་ཐེངས་ནང་གསུང་གྲོས་གནང་ནི་སྦེ་གྲོས་འཆམ་བྱུང་ཡི། 
  
 



15 
 

༤.༤༽ སྐུ་གསུང་ཐུགས་རྟེན་བདག་འཛིན་འཐབ་ནིའི་སྐོར།  
མོང་སྒར་ཁྲིམས་སྲུང་ནས་ དེང་སང་དུས་ཀྱི་འགྱུར་བ་དང་བསྟུན་ མི་སེར་ཚུ་གིས་ བསམ་པ་སེམས་བསྐྱེད་དང་ཕྱིའི་བྱ་བ་སྤྱོད་ལམ་ཚུ་ 
ཆོས་དང་ལམ་སྲོལ་ལས་འགབ་བ་སོང་སྟེ་ སྔོན་བྱོན་རྒྱལ་བ་གོང་མ་ཚུ་གིས་བཞེངས་ཡོད་པའི་སྐུ་གསུང་ཐུགས་རྟེན་མཆོད་རྟེན་ཚུ་ 
ཉམས་ཆག་དང་སྟོར་བཤིག་ བརྐོ་འདོན་འབད་མི་ཚུ་མང་སུ་སྦེ་འཐོན་དོ་ཡོདཔ་ལས་ གདོང་ལེན་འབད་ནིའི་དོན་ལུ་ རྒེད་འོག་ ༡༧ 
གི་ནང་འཁོད་ སྤྱི་འོག ༨༨ ཀྱི་ཚོགས་པ་ཚུ་ལུ་འགན་ཁུར་སྤྲོད་དགོ་པའི་ཞུ་བ་ཕུལ་མི་གུར་གྲོས་བསྡུར་གནང་ཡི་ མ་གཞི་ཚོགས་
པ་ཚུ་གིས་ ད་རེས་ནངས་པ་རང་འབད་རུང་ གཡུས་སྒོ་ནང་ལས་ཕར་གནས་སྟངས་དང་ལྟ་རྟོག་ཚུ་འབད་བཞིན་ཡོད་ སྐུ་རྟེན་གསུང་
རྟེན་དང་ མཆོད་རྟེན་ཚུ་གི་ གནས་སྡུད་ལེགས་ཤོམ་སྦེ་ཐོབ་ནིའི་དོན་ལུ་དང་ཨར་རྐུན་མ་ཤོར་ནིའི་ཕན་ཐབས་ལུ་དམིགས་སྟེ་   
རང་སོའི་རྒེད་འོག་གི་འགོ་ཁྲིདཔ་ཚུ་གིས་ ཚོགས་པ་ཚུ་དང་མཉམ་གྲོས་བསྟུན་ཚུ་གནང་བཞིན་ན་ སྐུ་གསུང་ཐུགས་རྟེན་དང་མཆོད་རྟེན་
ཚུ་ཟླཝ་གཅིག་ནང་ཚར་རེ་ ཡང་ན་ ཟཝ་གཉིས་ནང་ལུ་ཚར་རེ་ ལྟ་རྟོག་འབད་དེ་ ཁྲིམས་སྲུང་ལུ་སྙན་ཞུ་ཕུལ་ནི་ཨིན་ན་ཚུ་གསུང་
གྲོས་གནང་ནི་དང་ མཐའ་འཁོར་ཚུ་ཧིང་བསངས་ས་བཟོ་ནིའི་ཐབས་ཤེས་དང་ གནས་སྐབས་བཏོན་ཐོག་ སྙན་ཞུ་ཅིག་ཁྲིམས་སྲུང་
ཡིག་ཚང་ནང་ལུ་ཕུལ་དགོ་པའི་གྲོས་འཆམ་བྱུང་ཡི།  
 
༥༽ ཤེས་རིག་དང་རིག་རྩལ་གོང་འཕེལ་དང་འབྲེལ་བའི་སྐོར། 
༥.༡༽ རྒྱལ་པོ་ཞིང་སློབ་གྲྭ་ཡར་སེང་དང་ནང་སྡོད་སློབ་གྲྭ་བཟོ་དགོ་པའི་སྐོར།  
རྒྱལ་པོ་ཞིང་སློ་གྲྭ་འདི་སྐྱེངས་མཁར་དང་ཁེངས་དེ་ལས་འབྲས་སྤུངས་གི་སྦུག་ལུ་དང་ཉེ་འདབས་ལུ་ཨིན། སློབ་གྲྭའི་ས་ཆ་དང་སློབ་ཕྲུག་
མ་ལངས་པའི་དཀའ་ངལ་ཚ་གྱང་མིན་འདུག། སློབ་གྲྭ་ནང་ལུ་ཁང་མིག་༥་སྟོངམ་དང་ཚོན་རིག་བརྟག་དཔྱད་ཁང་ཚུ་ཡང་དེ་སྦེ་རང་ལུས་
ནུག། སྐྱེངས་མཁར་སློབ་གྲྭ་དང་ན་སྒོར་སློབ་གྲྭ་ལས་མཐར་འཁྱོལ་མི་སློབ་ཕྲུག་ཚུ་མོང་སྒར་འབྲིང་རིམ་གོང་མ་དང་སྐྱིད་བདེ་མཁར་འབྲིང་
རིམ་གོང་མ་ནང་ལུ་སློབ་གྲྭ་གནས་སོར་འོང་དོ་ཟེར་ཞུ་ནི་ཨིན། འདི་གྱི་སློབ་ཕྲུག་ཨ་ལོ་དང་ཕམ་གཉིས་ཆ་ར་ལུ་དཀའ་ངལ་ཡོདཔ་ལས་ 
ང་བཅས་སྐྱེངས་མཁར་དང་འགྱུར་མེད་ གུང་དུག་དང་སི་ལམ་སྦི་ དེ་ལས་འབྲས་སྤུངས་དང་ས་གླིང་རྒེད་འོག་གི་མི་སེར་ལུ་ཟད་གྲོང་
དང་དུས་ཚོད་ལུ་ཕན་སྦོམ་འབད་རང་ཡོདཔ་ལས་རྒྱལ་པོ་ཞིང་སློབ་གྲ་འདི་འབྲིང་རིམ་གོང་མའི་སློབ་གྲྭ་ལུ་ཡར་སེང་དགོ་པའི་ཞུ་ནིའི་
གྲོས་གཞི་ཕུལ་མི་ལུ་གསུང་གྲོས་གནང་སྟེ་ ད་ལྟོ་སློབ་གྲྭ་ཡར་སེང་གི་ཐད་ལུ་ ལོ་བསྟར་བཞིན་ཨ་ལོའི་གྱང་ཁ་ཚུ་མར་ཕབ་འགྱོཝ་
ལས་ ཨ་ལོའི་གྱངས་ཁ་མ་ལངས་པའི་དཀའ་ངལ་ལས་བརྟེན་ཡར་སེང་འབད་མ་ཚུགས་ ཤེས་རིག་གི་ཁ་ཐུག་ལས་ ཨ་ལོ་མ་ལངས་
པའི་དཀའ་ངལ་གྱི་གནས་སྡུད་ཚུ་ཁ་གསལ་སྦེ་ཕུལ་ཡོད་ གཙོ་བོ་རང་ དཔེ་ཆ་གི་སྤུས་ཚད་ལུ་ལྟ་ནི་འདི་ཁག་ཆེཝ་ཡོད་ལུགས་ཚུ་ཞུ་

ཡོདཔ་ལས་ ཡར་སེང་འདི་འོས་འབབ་མིན་འདུག་ ནང་སྡོད་ཀྱི་ཐད་ལུ་ རྫོང་ཁག་བདག་སྐྱོང་དང་ཤེས་རིག་ཡིག་ཚང་གི་ཁ་ཐུག་ལས་
བསྐྱར་ཞིབ་ཅིག་འབད་དེ་ལྟ་དགོ་པའི་གྲོས་འཆམ་བྱུང་ཡི།  
 
 
༥.༢༽  བ་གིང་སློབ་གྲྭའི་སློབ་རིག་ཁང་སྡེ་ཉམས་བཅོས་སྐོར།  
བ་གི་སློབ་གྲྭའི་ སློབ་རིག་ཁང་སྡེ་འདི་ ཉམས་ཆག་ཤོར་སོངཔ་ལས་ སློབ་ཕྲུག་ཨ་ལོ་ཚུ་དང་སློབ་དཔོན་ཡོངས་ལུ་ ཉེན་ཁག་སྦོམ་
ཡོད་པའི་གནས་བཏང་ཅིག་ལུ་འགྱུར་ཡོདཔ་ཨིན། དེ་བཟུམ་སྦེ་རྐྱེན་ངན་ ཚབས་ཆེན་བྱུང་པ་ཅིན་ དཀའ་ངལ་བྱུང་ནི་ངེས་ཏིག་ཨིནམ་
ལས་ འཕྲལ་རང་ཉམས་བཅོས་ཀྱི་མ་དངུལ་བཞག་སྟེ་ལཱ་འབད་དགོ་པའི་ཞུ་བ་ཕུལ་མི་འདི་ལུ་ མ་གཞི་བཱ་གིང་སློབ་གྲྭ་ནང་ལུ་ ས་
ཆ་དང་འཁྲིལ་བ་ཅིན་རྒྱ་བསྐྱེད་འབད་ནིའི་ས་སྒོ་ཚུ་ཡང་མིན་འདུག་ སློབ་རིག་ཁང་སྡེ་གི་ཐད་ལུ་ རྒེད་འོག་དང་ཤེས་རིག་ཡིག་ཚང་
གཉིས་ཀྱིས་དབྱེ་ཞིབ་འབད་དགོ་པའི་གྲོས་འཆམ་བྱུང་ཡོད་པའི་ཁར་ སྙན་ཞུ་ལྟར་ཐབས་ཤེས་བསྒྲིག་དགོ་པའི་གྲོས་ཆོད་གྲུབ། 
  
༦༽ གཞི་རྟེན་མཁོ་ཆས་དང་སྐྱེལ་འདྲེན་དང་འབྲེལ་བའི་སྐོར། 
གླིང་མེད་ཐང་ ལུང་ཕྱོགས་བཟོ་རིག་གཙོ་འཛིན་གྱི་ཁ་ཐུག་ལས་ རྫོང་ཁག་ཚོགས་འདུའི་འཐུས་མི་ཡོངས་ལུ་ འཆར་གཞི་ ༡༣ པའི་
མ་དངུལ་བགོ་བཀྲམ་དང་ རྩིས་ལོ་ ༢༠༢༥-༢༠༢༦ ལོའི་ ལས་སྣ་དང་མ་དངུལ་ཆ་འཇོག་གནང་མི་ཚུ་ཁ་གསལ་སྦེ་གསལ་ཞུ་ཕུལ་
ཡོདཔ་ཨིན། དེ་ལས་ བཅའ་ཡིག་དང་བཅའ་ཁྲིམས་ རྫོང་ཁག་ལམ་གཡས་དང་གཡོན་ནང་ལུ་ཚུལ་མིན་ཐོག་ཁྱིམ་རྐྱབ་ཡོད་མི་ཚུའི་
སྐོར་ལས་ཡང་གསལ་ཞུ་ཕུལ་ཡི། 
 

•  རྫོང་ཁག་ལམ་གཡས་གཡོན་ནང་ལུ་ ཚུལ་མིན་གྱི་ཁྱིམ་རྐྱབ་ཡོད་མིའི་ཐད་ ད་ལྟོ་གནས་སྐབས་ཅིག་ ལམ་འགྲུལ་སྐྱེལ་
འདྲེན་འགོ་དཔོན་དང་ གནོད་པ་ཡོད་པའི་རྒེད་འོག་ཚུ་དང་མཉམ་གྲོས་བསྟུན་ཚུ་ལོག་སུ་སྦེ་གནང་སྟེ་དབྱེ་ཞིབ་མཐིལ་ཕྱིན་
འབད་བཞིན་ན་ ཐབས་ལམ་ཚུ་བཏོན་ནི་དང་ དཀའ་ངལ་སེལ་མ་ཚུགས་པ་ཅིན་ ནམ་དགུན་གྱི་སྤྱི་ཚོགས་ནང་ལུ་རྒྱབ་
ཁུངས་དང་བཅས་གྲོས་གཞི་ཕུལ་དགོ་པའི་གྲོས་ཆོད་གྲུབ། 

༦.༡༽ སི་ལམ་རྒེད་འོག་དང་ ཝི་རིང་ལ་དྲུང་ཁག་བརྒྱུད་ཡོད་པའི་ སྣུམ་འཁོར་ལམ་འདི་ དབྱིན་ཟླ་ ༧ པ་ལས་འགྲོ་འགྲུལ་
དང་སྐྱེལ་འདྲེན་ལས་ཁུངས་ཀྱི་རྩིས་ལེན་ཡོདཔ་དང་ ལམ་འདི་རྩི་ནག་ཡང་བཏང་ནི་སྐོར་གསུངས་ཡོདཔ་ཨིན། ལམ་རྩི་
ནག༼Blacktop༽གི་ལཱ་ཡང་འཆར་ལོ་འདི་ནང་འགོ་བརྩུགས་གནང་ཐབས་ཀྱི་ཞུ་བ་ཕུལ་མི་འདི་ལུ་ རྩི་ནག་བཏང་ནི་ཨིན་པའི་ མ་
དངུལ་འདི་འགྲོ་འགྲུལ་སྐྱེལ་འདྲེན་གྱི་འཆར་གཞི་ནང་ཚུད་དེ་ཡོདཔ་ལས་རྟེན་ལོག་སུ་སྦེ་གསུང་གྲོས་གནང་མ་དགོཔ་སྦེ་བཞག་ཡོད། 
 
༦.༢༽ ཀོ་རི་ལ་གཞུང་ལམ་གུར་(reflector)བཙུགས་དགོ་པའི་ཞུ་བ། 
གནམ་བྱཱར་དང་དགུན་གྱི་སྐབས་སུ་ ས་གནས་ཀོ་རི་ལ་འདི་ལས་ལམ་འགྲོ་འགྲུལ་འཐབས་པའི་སྐབས་ ས་སྨུག་སྤུར་པའི་གནད་དོན་
ལས་ འདས་པའི་ལོ་ཚུ་ནང་བྱ་སྟབས་མ་བདེཝ་འཐོན་ཡོདཔ་དང་ དེ་བཞིན་ཚེ་སྲོག་ལུ་ཉེན་ཁག་ཆེཝ་ལས་ ལམ་སེལ་ལས་ཁུངས་
ཀྱི་ཧོངས་ལས་ ཉེན་སྲུང་ཅན་གྱི་ཐབས་ལམ་སྟོན་དགོཔ། ཉེན་ཁག་ཆེ་བའི་ས་ཁོངས་ཚུ་ངོས་འཛིན་འབད་ཐོག་ དམངས་ལུ་ཕན་ཐབས་
ཀྱི་ མཐུན་རྐྱེན་ འཆར་སྒོ ༼Reflector༽ སོགས་བཙུགས་དགོ་པའི་ཁར་ ནོར་སེམས་ཅན་དང་ རྩི་ནག་ཚུ་གི་སྐོར་ལས་ཡང་
ཞུ་བ་ཕུལ་མི་ལུ་གྲོས་བསྡུར་གནང་སྟེ་ གཞུང་ལམ་བདའ་འཆར་སྒོ་བཙུགས་ནིའི་ཐད་ཁག་ཆེཝ་ཡོདཔ་ལས་བརྟེན་ བར་མཚམས་
བསྐྱར་ཞིབ་སྐབས་ལུ་མ་དངུལ་བཙུགས་ནི་དང་ལག་ལེན་འཐབ་ནི་སྦེ་བཞག་ཡོད། དེ་ལས་ ནོར་སེམས་ཅན་ལས་བརྟེན་ལམ་མེདཔ་
བཏང་ཡོད་མི་ཐད་ལུ་ འགན་ཁུར་འདི་ རྒེད་འོག་གི་ཁ་ཐུག་ལས་མི་སེར་ཚུ་ལུ་གོ་བརྡ་སྤྲོད་དགོཔ་སྦེ་བཞག་ཡོད། 
འདི་བཟུམ་སྦེ་ སྔ་ཚང་ནང་ རྩི་ནག་མོ་བཏབ་སྦེ་བཏང་ཡོད་མི་ལས་བརྟེན་ ལམ་ཚུ་མེདཔ་ཐལ་ཏེ་འགྲོ་འགྲུལ་པ་ཚུ་ལུ་དཀའ་ངལ་
བྱུང་དོ་ཡོད་མི་ལུ་ ད་ཚུན་རྩི་ནག་བཏང་མ་ཚུགས་པར་ལུས་མི་འདི་ རྩོད་གཞི་ ངན་ལྷད་བཀག་བསྡོམས་ལྷན་ཚོགས་ནང་བཙུགས་
ཡོད་མི་ལས་བརྟེན་ཨིན་མས འཕྲལ་ཁམས་ཅིག་ཁར་ལས་ རྩོད་གཞི་ཚུ་མཇུག་བསྡུ་ཡོདཔ་ལས་ ད་རུང་མོ་བཏབ་ཅིག་རྩི་ནག་བཏང་
ནི་སྦེ་འདུག་ འཕྲལ་མགྱོགས་སུ་སྦེ་བཏང་དགོ་པའི་གྲོས་འཆམ་བྱུང་ཡི། 
 
༦.༣༽ རྩ་མང་ རྫོང་ཁག་ལམ་ལེགས་བཅོས་འབད་ནི་སྐོར།  
ས་གནས་ཡོང་ཀ་ལ་ལས་རྒེད་འོག་ལྟེ་བ་ཚུན་ རྫོང་ཁག་གིས་སྣུམ་འཁོར་ལམ་འདི་ ཚབས་ཆེན་ཅིག་གུར་འགྱུར་ཡོད་མི་འདི་ལེགས་
བཅོས་འབད་གནང་དགོ་པའི་ཞུ་བ་ཕུལ་འདི་ལུ་གྲོས་བསྡུར་ཚུ་གནང་བའི་སྐབས་ལུ་  

• ཏོ་ཀ་རི་ལས་རྩ་མང་རྒེད་འོག་ཚུན་ ད་ལྟོ་འཆར་གཞི་ལྟར་ལག་ལེན་འཐབ་ནི་ཨིན་མིའི་ རྫོང་ཁག་ལམ་ལས་ རིན་བསྡུར་
ཐོག་འབད་བའི་སྐབས་ལུ་ མ་དངུལ་གསོག་འཇོག་ ལུས་ནིའི་གོ་སྐབས་སྦོམ་སྦེ་ཡོདཔ་ལས་བརྟེན་ མ་དངུལ་ལྷག་ལུས་
ཚུ་ གོང་འཁོད་ས་གནས་ནང་བཏང་གནང་དགོ་པའི་གྲོས་ཆོད་གྲུབ།   

• ཡོང་ཀོ་ལ་ལས་ ཏོ་ཀ་རི་གི་ལམ་ལེགས་བཅོས་འབད་ནིའི་ཐད་ དྲགོས་རྫོང་བདག་མཆོག་ རྡོ་རྗེ་ལུང་ལས་འགུལ་གྱི་འཐུས་
མི་ཅིག་འབདཝ་ལས་ ཞལ་འཛོམས་གནང་པའི་་སྐབས་གྲོས་བསྟུན་མཛད་གནང་དགོཔ་སྦེ་བཞག་ཡོདཔ་ཨིན། 

༧༽ གསོ་བ་དང་འབྲེལ་བའི་སྐོར། 
༧.༡༽ བུམ་པ་ཟོར་མི་མང་གསོ་བའི་སྨན་ཁང་ནང་སྨན་གཡོགམ་གཅིག་དགོ་པའི་སྐོར།  
འབྲས་སྤུངས་རྒེད་འོག་ནས་ བུམ་པ་ཟོར་མི་མང་གསོ་བའི་སྨན་ཁང་ནང་ གསོ་བའི་ལས་རོགསཔ་ཕོ་ ༢ ཡོདཔ་ཨིན། ཨམ་སྲུ་
ཚུ་ལུ་ཟླ་རིམ་ཞིབ་དཔྱད་དང་ པེབ་སི་མི་ཡར་གྱི་སྐབས་སྟབས་མ་བདེཝ་ཡོད་པའི་ཞུ་བ་ཕུལ་མི་འདི་ གསོ་བའི་ཁ་ཐུག་ལས་ འཕྲལ་
ཁམས་ཅིག་ཁར་ འབྲས་སྤུངས་རྒེད་འོག་བུམ་པ་ཟོར་གྱི་དོན་ལུ་ སྨན་གཡོགམོ་གཅིག་བསྐོ་བཞག་འབད་ཡོད་མི་གིས་འཐུསཔ་སྦེ་
བཞག་ཡོདཔ་ཨིན།   
 
༨༽ སོ་ནམ་སྒོ་ནོར་དང་གློག་མེ་སྐོར། 
༨.༡༽ ཙ་ཀ་གླིང་རྒེད་འོག་ཡང་ན་ རྒེད་འོག་གི་ཉེ་འདབས་ས་གནས་པ་ལང་ཕུག་ལུ་ སོ་ནམ་གྱི་སོན་དང་སྒོ་ནོར་སེམས་ཅན་གྱི་ཆག་
བཙོང་མི་ངོ་ཚབ་ཅིག་དགོ་པའི་ཞུ་བ་ཕུལ་ཡི་ དེ་ཡང་གཙོ་བོ་རང་ མི་སེར་ཚུ་ལུ་ སོན་དང་ཆག་ཚུ་ས་གནས་ ཨའུ་མཚོ་དང་ གླིང་
མེད་ཐང་ལས་ཉོ་དགོ་ནི་འདི་གི་ བྱ་སྟབས་མ་བདེཝ་བྱུང་བའི་གནས་དོན་ཐོག་ཙ་ཀ་གླི་རྒེད་འོག་ཉེ་འདབས་ལུ་དགོཔ་སྦེ་ཞུ་མི་ལུ་གྲོས་
བསྡུར་གནང་མི་ལུ་ ཆག་གི་ཚོང་འབྲེལ་ངོ་ཚབ་དང་ སོ་ནམ་འཕྲུལ་ཆས་བཙོང་མི་ དེ་ལས་ སོ་ནམ་གྱི་སོན་དང་ཅ་ཆས་དོན་ལུ་ལག་
འཁྱེར་ཡོད་པ་ཅིན་ སྒོ་ནོར་དང་སོ་ནམ་ལས་རྒྱབ་སྐྱོར་གནང་དོ་ཡོདཔ་ལས་  ཤུལ་ལས་རྒེད་འོག་ལས་ཞུ་བ་ཕུལ་བའི་སྐབས་ལུ་ 
སོ་ནམ་དང་སྒོ་ནོར་འགོ་དཔོན་ཚུ་ལས་ རྒྱབ་སྐྱོར་གནང་དགོཔ་སྦེ་བཞག་ཡོདཔ་ཨིན། 

༨.༢༽ རྡོ་རྗེ་ལུང་གློག་མེ་ལས་འགུལ་གྱི་་ཕྱགས་སྙིགས་བཀོ་ནིའི་ས་ཁོངས་ངོས་འཛིན་འབད་དགོ་པའི་སྐོར།  
ཙ་ཀ་གླིང་དམངས་མི་ནས་ རྡོྡོེ་ལུང་གློག་མེ་ལས་འགུལ་འདི་འགོ་བཙུགསཔ་བཞིན་ ཕྱགས་སྙིགས་འཛིན་སྐྱོང་གི་དོན་ལུ་ འཆར་གཞི་
བརྩམ་འདི་ཡོད་ག་མེད་ཀྱི་སྐོར་ལས་དང་ གལ་སྲིད་མེད་པ་ཅིན་ བརྩམ་གནང་དགོ་པའི་ཞུ་བ་དང་ ལྷག་པར་དུ་ ཕྱགས་སྙིགས་
བཀོ་ནིའི་ས་ཁོངས་ངོས་འཛིན་འབད་དགོ་པའི་ཞུ་བ་ཕུལ་མི་ལུ་  རྡོྡོེ་ལུང་ལས་འགུལ་ངོ་ཚབ་འགོ་དཔོན་ ༢༠༢༣ འགོ་ཟུང་ ལས་
འགུལ་དོན་ལུ་ ཞལ་འཛོམས་ཚུ་ཚོགས་གནང་པའི་སྐབས་ རྫོང་ཁག་བདག་སྐྱོང་ རྒྱལ་སྲུང་ དང་ལས་འགུལ་ཁ་ཐུག་ལས་  ས་
སྒོ་ཚུ་ ལས་འགུལ་ངོ་མ་སྦེ་འགོ་བཙུགས་པའི་སགང་ལས་ ངོས་འཛིན་འབད་དགོ་པའི་ གྲོས་བསྟུན་ཚུ་གནང་ཡོད་པའི་ཞུ་བ་ཕུལ་
ཡོདཔ་བཞིན་ རྫོང་ཁག་བདག་སྐྱོང་ རྒྱལ་སྲུང་ ལས་འགུལ་མཛད་དགོ་ནི་མས་ཟེར་ཞུ་ནི་ ལས་འགུལ་ངོ་མ་འགོ་བཙུགས་པའི་
སྒང་ལས་ ས་ཁོངས་ཚུ་ངོས་འཛིན་འབད་དགོཔ་སྦེ་བཞག་སྟེ་འདུག། དེ་ལུ་འཐུས་མི་ཚུ་གིས་གསུང་གྲོས་ཚུ་གནང་སྟེ ལས་འགུལ་
དང་འབྲེལ་བ་ལས་བརྟེན་ ཉེ་འདབས་ཀྱི་རྒེད་འོག་ ༤ འདེ་ཅིག་ལུ་ཕྱགས་སྙིགས་མ་ཚད་གཞན་ཡང་ལེ་ཤ་གནོད་པ་བྱུང་ནི་ཨིནམ་
ལས་ ཕྱག་སྙིགས་ཀྱི་དཀའ་སེལ་ནི་འདི་ ལས་འགུལ་གྱི་རྐྱངམ་ཅིག་མེན་པར་ རྒེད་འོག་ཚུ་གི་ཡང་འབད་ནི་ཡོདཔ་ཅིག་མཛད་དགོ་
པའི་གྲོས་འཆམ་བྱུང་ཡི། 
 
༨.༣༽ གློག་མེ་མཐུན་རྐྱེན་གསརཔ་བཙུགས་ནིའི་སྐོར། 
ས་གནས་ལེགས་ས་སྦི་ལུ་ཁྱིམ་གུང་པ་ ༨ ལུ་ད་ལྟོའི་བར་ན་ཡང་གློག་མེ་མཐུན་རྐྱེན་མེད་པར་ ས་གནས་ཁར་སྡོད་མི་ མི་སེར་ཚུ་
ལུ་དཀའ་ངལ་འབྱུང་ཡོད་མི་ལུ་ མི་སེར་གྱིས་ཞུ་བ་མོང་སྒར་འབྲུག་གློག་མེ་ལས་འཛིན་ཡིག་ཚང་ནང་བཙུགས་ཡོདཔ་ལས་ དཀའ་
ངལ་སེལ་གནང་དགོ་པའི་ཞུ་བ་ཕུལ་མི་ལུ་གྲོས་བསྡུར་གནང་བའི་རྗེས་སུ་ རྩ་མང་ནང་ལུ་ གུང་པ་ ༨ འདེ་ཅིག་ལུ་གློག་མེ་མ་ཐོབ་
པར་ཡོད་མི་འདི་འབྲུག་གློག་མེ་ལས་འཛིན་གྱི་ཁ་ཐུག་ལས་མཐུན་རྐྱེན་འདི་འཕྲལ་མགྱོགས་གནང་དགོ་པའི་གྲོས་ཆོད་གྲུབ། 
 
 

མཇུག་བསྡུའི་གསལ་བཤད། 
ད་རེས་ ས་གནས་གཞུང་ ༣ པའི་ རྫོང་ཁག་ཚོགས་འདུ་ཐེངས་ ༨ པ་དེ་ ས་གནས་གཞུང་གི་བཅའ་ཁྲིམས་ལྟར་ འགོ་བཙུགས་
གནང་ཡི་ཟེར་ཞུ་ནི་དང་ ད་རེས་ཉིནམ་ ༢ གི་རིང་ལུ་ རྩིས་ལོ་ ༢༠༢༤-༢༠༢༥ གི་ལོ་བསྟར་སྙན་ཞུ་དང རྩིས་ལོ་ ༢༠༢༥-

༢༠༢༦ གི་འཆར་དངུལ་བགོ་བཀྲམ་འབད་མི་འདི་ཆ་འཇོག་གྲུབ་ཡོད་པའི་ཁར་  རྒེད་འོག་ཁག་ལས་ལྷོད་པའི་ཁག་ཆེ་བའི་གྲོས་གཞི་
གུར་ རྒྱབ་སྐྱོར་ དང་ ཐབ་ལམ་ཚུ་ གནང་མི་ལུ་སེམས་ཧིང་ལས་ངལ་རང་དང་ཡིད་ཆེ་ཡོད་ཟེར་ཞུ་ནི།  
དེ་གི་ཡང་མ་ཚད་པར་ མ་འོངས་ཡུན་བརྟེན་ལུ་དམིགས་རྟེན་བསྐྱེད་དེ་ རྒྱལ་ཁབ་དང་མི་སེར་ལུ་ཕན་རླབས་ཆེ་བའི་ འཐུས་མི་ཚུ་གིས་
ཐུགས་འཆར་མ་འདྲཝ་ བཀལ་གནང་མི་ལུ་བཀྲིན་ཆེ་ཟེར་ཞུ་གནང་ཡོད།  མཇུག་བསྡུ་བའི་མཛད་རིམ་ གསུང་གྲོས་གནད་དོན་ཁག་
ཆེ་བའི་སྐོར་འབྱུངམ་མ་ཚད་ ད་རེས་ རྫོང་ཁག་ཚོགས་འདུའི་ཚོགས་ཐེངས་ ༨ པ་ནང་ལུ་ ལྟ་རྟོག་པ་སྦེ་བྱོན་གནང་མི་ དྲགོས་རྫོང་
བདག་མཆོག་གིས་གཙོས་ ཆ་མཉམ་ལུ་ དུས་རྒྱུན་དུ་ རང་སོའི་ལས་སྡེ་ལས་བརྟེན་པའི་ གཞུང་སྒེར་གྱི་ཕྱག་ལཱ་ལེ་ཤ་ཅིག་ཡོད་རུང་ 
ང་བཅས་ ས་གནས་གཞུང་གི་ཚོགས་འདུ་དེ་ཁག་ཆེཝ་སྦེ་རྩིས་འཇོག་གནང་མི་ལུ་ ང་བཅས་རྫོག་ཁག་ཚོགས་འདུ་ཁ་ཐུག་ལས་བཀྲིན་
དགའ་ཚོར་བསམ་གྱིས་མི་ཁྱབ་པ་ཡོད་ཟེར་ཞུ་ཡོད། དེ་ལས་དམིགས་བསལ་དུ་རྒྱལ་ཡོངས་ཚོགས་སྡེའི་འཐུསས་མི་མཆོག་ལུ་ ལམ་
སྟོན་དང་བཀའ་སློབ་གནང་མི་ལུ་བཀྲིན་དགའ་འཚོར་ཡོད་པའི་ཁར་ མི་སེར་གྱི་ཞུ་བ་ཚུ་གཞུང་ལྟེ་བ་ལུ་འབད་རུང་དྲན་གསོ་གནང་སྟེ་
བཀྲིན་བསྐྱང་གནང་ཟེར་ཞུ་གནང་ཡོད།  
ད་རེས་ག་ར་ལུ་བཀྲིན་བསམ་གྱིས་མ་ཁྱབ་པར་ཡོད་ཟེར་ཞུ་ནི་དང་ཅིག་ཁར་ འབྲུག་ནང་པའི་ཆོས་ལྡན་གྱི་རྒྱལ་ཁབ་ནང་ལུ་ རྒྱལཔོ་ 
ཡབ་ མེས་ སྲས་ ༣ དང་ བླམ་དགེ་བའི་ཤེས་གཉེན་ཚུ་གི་སྐུ་དང་གྲིབ་མ་ལས་བརྟེན་ རྒྱལ་ཁབ་ནང ཆར་ཆུ་དུས་སུ་འབབ་ 
ལོ་ཕྱུགས་རྟག་ཏུ་ལེགས་ ནད་མུག་འཁྲུགས་རྩོད་ཞི་ མི་དབང་སྐུ་འཁོར་བཅས་ ག་ར་སྐུ་ཚེ་ཉིན་ཟླ་དང་མཉམ་ མཛད་པ་འཕྲིན་
ལས་དར་ཞིང་རྒྱས་ ང་བཅས་འབངས་མི་སེར་ཚུ་ ཆ་མཉམ་ལུ་ བདེ་སྐྱིད་ཉི་མ་ཤར་ དཔལ་འབྱོར་དར་ཞིང་རྒྱས་ཏེ་ སངྱས་ཀྱི་གོ་
འཕང་ཐོབ་བཅུག་ཟེར་བའི་ ང་བཅས་ག་ར་གིས་སྨོན་ལམ་བཏབ་གནང་ཟེར་ཞུ་ནི་དང་ ག་ར་ལུ་ ཧིང་དྭངས་མའི་དཀྱིལ་ལས་རང་བཀྲིན་
ཆེ་ཟེར་ཞུ་ནི་དང་ བཀྲིས་བདེ་ལེགས་ཟེར་ཞུ་གནང་སྟེ་ བཀྲིས་སྨོན་ལམ་བཅས་ རྫོང་ཁག་ཚོགས་འདུ་ཐེངས་ ༨ པ་འདི་གྲོལ་
གནང་ཡོད།  
 
བཅའ་མར་གཏོགས་མི་ འཐུས་མི་ཚུ་གི་མཚན་ཐོ། 
༡༽ ཀརྨ་བསོད་ནམས་དབང་ཕྱུག། ཁྲི་འཛིན། 
༢༽ ཨྱོན་དབྱངས་འཛོམས། ཁྲི་འཛིན་འོགམ། 
༣༽ ཚེ་དབང་རྡོྡོེ། བར་ལམ་རྒཔོ 
༤༽ བཀྲིས་དོན་གྲུབ། ཆ་གླིང་རྒཔོ། 

༥༽ བསྟན་འཛིན་རྒྱ་མཚོ། དགྲ་མེད་རྩེ་རྒཔོ། 
༦༽ བསོད་ནམས་ཕུན་ཚོགས། འབྲས་སྤུངས་རྒཔོ། 
༧༽ ཚེ་དབང་སྟོབས་རྒྱས། དགོངས་འདུས་རྒཔོ། 
༨༽ རིན་ཆེན་ནོར་བུ། འགྱུར་མེད་རྒཔོ། 
༩༽ པདྨ་ཆོས་གྲུབ། སྐྱེངས་མཁར་རྒཔོ། 
༡༠༽ བསོད་ནམས། ས་གླིང་རྒཔོ། 
༡༡༽ རྡོྡོེ། ཤེལ་རི་མུ་ཧཱུཾ་རྒཔོ། 
༡༢༽ རྡོྡོེ་དབང་ཕྱུག། སི་ལམ་སྦི་རྒཔོ། 
༡༣༽ བཅོ་ལྔ། ཐང་རོང་རྒཔོ། 
༡༤༽ བསྟན་འཛིན་དབང་ཕྱུག། མོང་སྒར་རྒཔོ། 
༡༥༽ བདེ་ཆེན་བཟང་མོ། ན་རང་རྒཔོ། 
༡༦༽ བསྟན་འཛིན་རྡོྡོེ། ལྕགས་ས་མཁར་རྒཔོ། 
17) བསོད་ནམས་ཕུན་ཚོགས། རྩ་མང་རྒཔོ། 
༡༨༽ ཕུར་པ་རྡོྡོེ། བར་ལམ་དམངས་མི། 
༡༩༽ ཨྱོན་རྡོྡོེ། ལྕགས་ས་མཁར་དམངས་མི། 
༢༠༽ པདྨ་རྒྱལ་མཚན། ཆ་གླིང་དམངས་མི། 
༢༡༽ རིན་ཆེན།དགྲ་མེད་རྩེ་དམངས་མི། 
༢༢༽ བསོད་ནམས་བཟང་མོ། འབྲས་སྤུངས་དམངས་མི། 
༢༣༽ རིན་ཆེན་དབང་འདུས། དགོངས་འདུས་དམངས་མི། 
༢༤༽ པདྨ་དབང་ཕྱུག། འགྱུར་མེད་དམངས་མི། 
༢༥༽ དཔལ་འབྱོར། སྐྱེངས་མཁར་དམངས་མི། 
༢༦༽ ཐར་པ་རྒྱལ་མཚན། མོང་སྒར་དམངས་མི། 
༢༧༽ ཀརྨ་དབང་འདུས། ན་རང་དམངས་མི། 

༢༨༽ ཚེ་རིང་ནོར་བུ། ས་གླིང་དམངས་མི། 
༢༩༽ ཡེ་ཤེས་རྡོྡོེ། ཤེལ་རི་མུ་ཧཱུཾ་དམངས་མི།  
༣༠༽ བརྩོན་འགྲུས། སི་ལམ་སྦི་དམངས་མི། 
༣༡༽ བསོད་ནམས་ལྷ་སྒྲོན། ཙ་ཀ་གླིང་དམངས་མི། 
༣༢༽ བཀྲིས་ཚེ་རིང་། རྩ་མང་དམངས་མི། 
༣༣༽ སྒྲོལ་མ་དབྱངས་འཛོམས། ཁྲོམ་སྡེ་ངོ་ཚབ། 
༣༤༽ རིན་ཆེན་དབང་འདུས། ཐང་རོང་དམངས་མི། 
༣༥༽ རྡོྡོེ་རིན་ཆེན། སྔ་ཚང་དམངས་མི། 
 
 
སྐུ་མགྲོན་ལྟ་རྟོག་པ། 
༡༽ མོང་སྒར་རྫོང་ཁག་གི་ རྒྱལ་ཡོངས་ཚོགས་སྡེའི་ཆེད་བསྟོད་ཅན་གྱི་དྲགོས་བཅའ་མར་གཏོགས་ཡོདཔ་ཨིན། 
༢༽ དྲགོས་རྫོང་བདག་མཆོག་གིས་གཙོས་པའི་ ཁྲིམས་སྲུང་འགོ་བདག་ དྲགོས་རྫོང་རབ་ དྲགོས་དྲུང་པ ལུང་ཕྱོགས་དང་ ལས་
འཛིན་ སྡེ་ཚན་ཁག་གིས་འགོ་དཔོན་ཚུ་གིས་བཅའ་མར་གཏོགས་ཡོདཔ་ཨིན། 
 
                         


